
Majl is Kebudayaan Negara   (MAKEN) merupakan badan bebas yang ditubuhkan
diluar Kementerian Pelancongan, Seni dan Budaya (MOTAC) yang berperanan
untuk memberi khidmat nasihat, pandangan dan cadangan kepada MOTAC dan
kerajaan berhubung pembangunan, kemajuansertapemerkasaan dasar berkaitan
hal ehwal seni, budaya dan warisan. 

Majlis ini diwujudkan sebagai platform tertinggi yang melibatkan wakil penggiat
seni, budaya dan warisan daripada pelbagai bidang bagi membincangkan isu-isu
berkaitan kebudayaan dan kesenian negara.

PENDAHULUAN
ajlis



Bersifat
Mutlak

Memberi khidmat nasihat secara perundingan dan
perbincangan bersama MOTAC berkenaan kebudayaan
termasuk perkembangannya di peringkatantarabangsa;

Mengemukakan pandangan dalam urusan penambahbaikan
berhubung pelaksanaan program kebudayaan yang selari
dengan Dasar Kebudayaan Negara (DAKEN);

Memberi cadangan dan syor berkenaan idea baharu berhubung
hala tuju kebudayaan dan majlis ini tidak mempunyai kuasa
yang bersifat mutlak ke atas perkara-perkara yang diberi
melainkan berbentuk nasihat, pandangan atau cadangan yang
diputuskan semasa mesyuarat atau direkodkan dalam laporan.

FUNGSI



 

Anggota majlis terdiri daripada tokoh-tokoh pelbagai latar belakang budaya yang
dipersetujui oleh Pengurusan Tertinggi Kementerian dan dilantik oleh Menteri
atas nasihat Ketua Setiausaha. 

Ahli -ahli yang telah dilantik oleh YB Menteri Pelancongan, Seni dan Budaya bagi
sesi 2022-2024 adalah seramai 12 orang.

Manakala, Ahli-ahli MAKEN yang telah dilantik oleh YB Menteri Pelancongan, Seni
dan Budaya bagi sesi 2025 - 2027 adalah seramai 12 orang

MAKLUMAT
PROGRAM
DAN AKTIVITI



MAJLIS PENYAMPAIAN
WATIKAH MAJLIS
KEBUDAYAAN NEGARA
(MAKEN) SESI 2025-2027
Tarikh : 21 November 2024
Tempat : Hotel Royale Chulan, Kuala Lumpur



KUNJUNGAN HORMAT 
AHLI MAKEN BERSAMA 
TAN SRI DATO' SERI UTAMA
DR. RAIS BIN YATIM 

Tarikh : 11 Jun 2025



KUNJUNGAN HORMAT AHLI
MAJLIS KEBUDAYAAN
NEGARA (MAKEN) SESI 2025-
2027 KEPADA YAB PERDANA
MENTERI
Tarikh : 10 Julai 2025
Tempat : Pejabat Perdana Menteri



KUNJUNGAN HORMAT AHLI
MAJLIS KEBUDAYAAN
NEGARA (MAKEN) SESI 2025-
2027 KEPADA YB MENTERI
KOMUNIKASI
Tarikh : 14 Julai 2025
Tempat : Pejabat Menteri Komunikasi



KUNJUNGAN HORMAT 
AHLI MAKEN BERSAMA
YBHG. DATO' KSU MOTAC

Tarikh : 6 November 2025
Tempat : Pejabat YBhg. Dato’ KSU, MOTAC
Pengerusi : YBhg. Dato’ Shaharuddin bin Abu Sohot
                     Ketua Setiausaha, MOTAC



PROGRAM RINTIS: AKTIVASI
‘PLACEMARKING’ SEBAGAI
PENGGERAK KANDUNGAN
BUDAYA
Tarikh : 20 Disember 2025
Tempat : Kampong Bharu



PENGERUSI
YBhg. Tan Sri Hajah Norliza Rofli

Kepakaran: Pengurusan Seni, Budaya dan Pembangunan Institusi
Seni.

Beliau merupakan tokoh pengurusan seni dan budaya
dengan pengalaman hampir 38 tahun dalam tadbir urus
kebudayaan. Berkelulusan Sarjana Muda dari Universiti
Malaya dan Sarjana Pengurusan Seni dari Carnegie Mellon
University, Beliau memulakan kerjaya sebagai Penolong
Pengarah (Kebudayaan) di Sabah pada 1983 dan menjadi
individu utama di sebalik penubuhan Akademi Seni
Kebangsaan (ASK/ASWARA) pada 1994. Beliau turut  
menerajui Jabatan Kebudayaan dan Kesenian Negara
(JKKN) sebagai Ketua Pengarah, memperkukuh ekosistem
seni persembahan, budaya dan warisan negara.



TIMBALAN PENGERUSI
Low Ngai Yuen

Kepakaran: Pengurusan Ekosistem Seni & Pemerkasaan
Komuniti Kreatif

Beliau merupakan pemimpin industri kreatif Malaysia yang aktif
dalam pembangunan ekosistem seni, advokasi budaya dan
kerjasama antarabangsa. Dikenali melalui 3R (TV3), sebuah
program televisyen pemenang Asian Television Awards yang
mencetus perubahan pemikiran mengenai isu wanita, beliau turut
menerajui Persatuan Kakiseni, sebuah platform advokasi yang
memperkukuh pembangunan teater dan seni persembahan
termasuk melalui penganjuran anugerah seni kebangsaan yang
telah menjangkau lebih dua dekad. Beliau turut menyumbang
kepada pelaksanaan Dasar Industri Kreatif Negara (2011) melalui
jaringan komuniti seni merentas negara menerusi Kakiseni Arts
Exchange, yang menghimpunkan penggiat seni antarabangsa dan
memperkenalkan karya Malaysia ke pentas global. Sebagai
pengarah dan penerbit, karya beliau termasuk Your World, My
World, siri antologi filem Ikal Mayang, serta filem Orang Itu yang
menerima pengiktirafan antarabangsa. Beliau turut menerima
Great Women of Our Time (Media & Arts) serta merupakan IVLP
Fellow (U.S. State Department).



AHLI
YBhg. Datuk Dr. Lim Swee Tin

Kepakaran: Kesusasteraan Melayu dan Penulisan Kreatif  

Beliau merupakan penulis dan penyair prolifik serta penerima S.E.A
Write Award 2000, dengan kelulusan B.Ed., M.A., PhD dan Cert.Ed.
dari Universiti Putra Malaysia. Beliau menghasilkan karya dalam
pelbagai genre termasuk puisi dan novel remaja dan buku kreatif.
Karyanya seperti puisi Ketika Kami Bercerita Tentangnya telah
dijadikan teks rasmi dalam KOMSAS dan antologi sekolah.  Beliau
juga diiktiraf melalui pelbagai hadiah sastera nasional termasuk
Hadiah Sastera Malaysia dan Hadiah Cerpen DBP-Maybank dan
mewakili Malaysia dalam symposium, program sastera
antarabangsa di Washington D.C., Singapura, Indonesia, Thailand,
Taiwan dan United Kingdom. dan mewakili Malaysia dalam
program sastera antarabangsa, beliau memainkan peranan penting
dalam memartabatkan bahasa Melayu sebagai jambatan perpaduan
kaum.



AHLI
YBhg. Dato’ Goh Hin San

Kepakaran: Integrasi Nasional & Pembangunan Sosial

Beliau berpengalaman sebagai guru Bahasa Melayu (1979–
1996), Presiden Persatuan Penterjemahan dan Penulisan
Kreatif Malaysia (PERSPEKTIF) sejak 2000, Presiden Pusat
Kebudayaan Han Malaysia sejak 2009 dan Pengerusi
Eksekutif Majlis Pembakuan Bahasa Cina Malaysia sejak 2004.
Beliau juga mantan ahli Lembaga Dewan Bahasa dan Pustaka,
mantan ahli Lembaga ASWARA, mantan ahli Jawatankuasa
Rayuan Filem KDN dan pernah berkhidmat sebagai Ahli Panel
Penasihat IKLIN, JPNIN. Beliau memainkan peranan penting
dalam mempromosikan integrasi nasional melalui pembakuan
bahasa dan pemeliharaan warisan sejarah.



AHLI
YBrs. Prof. Dr. Solehah Ishak

Kepakaran: Seni Teater & Persuratan Melayu 

Solehah Ishak memiliki PhD dalam bidang Theatre Arts dari Cornell
University (1984). Kerjaya akademik beliau tertumpu di Universiti
Kebangsaan Malaysia (1974-2004). Kerjaya kepimpinan akademik beliau
di UKM termasuk menjadi Ketua Jabatan Persuratan Melayu (1999-2001)
dan Pengerusi, Pusat Pengajian Bahasa, Kesusasteraan &amp;
Kebudayaan Melayu (Dis. 2001-2004). Kemudian beliau berkhidmat di
Universiti Malaya sebagai Pengarah, Pusat Kebudayaan (2008-2009)
dan di Fakulti Filem, Teater &amp; Animasi di Universiti Teknologi
MARA (2005-2012). Beliau dikenali sebagai pengkaji dan pengkritik
teater Melayu moden dan tradisional yang menganalisa seni
persembahan dalam narratif teoritis dan ethos sosio-budaya-ekonomi-
politik tempatan. Hasil penyelidikan dibentangkan di konferens
kebangsaan dan antara bangsa dan penerbitan beberapa buah buku.
Beliau juga telah menterjemahkan lebih dari 30 buah drama Melayu ke
dalam Bahasa Inggeris untuk memperkenalkannya
di pentas global.



AHLI
Jared Amadis Abdul Rahman

Kepakaran: Seni Komuniti

Beliau merupakan aktivis seni dan perunding kreatif
berpangkalan di Sabah dengan kepakaran dalam Seni
Komuniti dan Ekologi. Berkelulusan BA, BSc dan BSc (Hons)
dari University of Tasmania, beliau telah memegang pelbagai
peranan strategik termasuk Pengarah Projek Art For A Fresh
Start, Kurator #Masked Community Art Exhibition, dan
Penganjur Pillars of Sabah Community Art Project. Beliau
juga merupakan Presiden Pengasas Persatuan Seni
Masyarakat (Pillars of Sabah) yang memperjuangkan seni
sebagai alat memperkasakan komuniti.



AHLI
YBrs. Dr. Juli a/l Edo

Kepakaran: Antropologi & Kepimpinan Masyarakat Pribumi 

Beliau merupakan tokoh akademik tersohor dari suku kaum
Semai, Ulu Bernam, Perak, yang pernah berkhidmat sebagai
Ketua Pengarah Jabatan Kemajuan Orang Asli (JAKOA)
(2019–2021) dan mantan pensyarah Antropologi dan
Sosiologi di Universiti Malaya. Berkelulusan dari Fakulti Sains
Kemasyarakatan dan Kemanusiaan, Universiti Kebangsaan
Malaysia, beliau memiliki kepakaran dalam pembangunan
sosial serta pemerkasaan hak dan identiti masyarakat Orang
Asli di Malaysia.



AHLI
Nik Mohd Faiz Nik Mohamed Amin

Kepakaran: Keusahawanan Kraf & Inovasi Seni Tradisional

Beliau berkelulusan Master of Business Administration (MBA) dari
Universiti Teknologi Malaysia bagi tempoh 2009–2011. Selain itu,
beliau memiliki Ijazah Sarjana Muda Seni Bina (Architecture) dari
Universiti Islam Antarabangsa Malaysia bagi tempoh 2003–2008.
Pengasas Gahara Sdn Bhd yang berjaya memodenkan industri
batik Malaysia melalui jenama Ruzzgahara. Beliau
mentransformasikan kraf tradisional kepada produk gaya hidup
terkini yang lestari melalui pergerakan NGO yag diasaskan beliau
iaitu Malaysian Craft Council yang kini telah diangkat sebagai
Badan Penilai UNESCO bago tempoh 2026-2029, serta menjadi
ahli Entiti Kebangsaan World Craft Council. Beliau diiktiraf
sebagai peneraju inovasi reka bentuk batik yang membawa
identiti budaya tempatan ke pasaran global.



AHLI
YBrs. Prof. Madya Dr. Chang Peng Kee

Kepakaran: Perhubungan Awam dan Komunikasi Strategik

Beliau pengalaman luas dalam sektor korporat selama 12½ tahun
sebagai pengamal perhubungan awam di peringkat pengurusan
kanan dan sebagai juruteknik kapal terbang Tentera Udara Diraja
Malaysia. Beliau kini berkhidmat sebagai Profesor Madya di Pusat
Komunikasi dan Masyarakat Digital, Fakulti Sains Sosial dan
Kemanusiaan, UKM sejak 2013 dengan bidang kepakaran dalam
Perhubungan Awam dan Pembingkaian Media. Berkelulusan PhD
dalam Komunikasi Massa dari Universiti Putra Malaysia, MBA
(Pengurusan Am) dari University of Bath dan Sarjana Muda Sastera
(Kepujian) dalam Komunikasi dari UKM, beliau menumpukan
kepada pembangunan masyarakat digital, pengurusan persepsi
dan integrasi komunikasi dalam dasar awam.



AHLI
Datu Dr. Rashidah Bolhassan

Kepakaran: Warisan, Budaya dan Pembangunan Komuniti

Beliau pernah berkhidmat sebagai Ketua Pegawai Eksekutif
pertama Pustaka Negeri Sarawak (2003–2020) dan
Setiausaha Tetap Kementerian Wanita, Awal Kanak-Kanak dan
Pembangunan Masyarakat (2021–2022). Berkelulusan PhD dari
Victoria University of Wellington, beliau kini berkhidmat
sebagai Profesor Adjung di Universiti Malaya serta Penasihat
warisan dan budaya di kementerian negeri, selain memegang
pelbagai jawatan penasihat dan kepimpinan dalam institusi
kebudayaan dan pendidikan di Sarawak.



AHLI
Datuk IK @ Pahon Anak Joyik

Kepakaran: Tadbir Urus Awam & Pembangunan Strategik Negeri 

Beliau merupakan mantan Timbalan Setiausaha Kerajaan Negeri
Sarawak dengan pengalaman perkhidmatan awam sejak 1983,
termasuk jawatan Setiausaha Tetap di Kementerian Pembangunan
Sosial dan Pembandaran serta Kementerian Pelancongan,
Kesenian, Kebudayaan, Belia dan Sukan Sarawak. Berkelulusan
Sarjana Sains dalam Sumber Manusia dari Universiti Malaysia
Sarawak dan Senior Fellowship dari Harvard University, beliau kini
berkhidmat sebagai Pegawai Tadbir Khas di Greater Kuching
Coordinated Development Agency (GKCDA) dengan kepakaran
dalam pengurusan pelancongan, kesenian, kebudayaan dan belia.
Beliau juga merupakan Presiden sebuah NGO komuniti iaitu
Persatuan Kebangsaan Dayak Bidayuh (Dbna) semenjak 2005.



AHLI
Dr. Premalatha a/p Thiagarajan

Kepakaran: Budaya, Gender, Ethnografi Tari dan Tarian Klasik
India

Beliau merupakan perintis dalam kajian tarian India di Malaysia
yang memiliki PhD dalam Critical Dance Studies dari University
of California, Riverside, Amerika. Kini berkhidmat sebagai
Pensyarah Kanan Jabatan Tari dan Timbalan Dekan (Ijazah Dasar
dan Hal Ehwal Pelajar) di Fakulti Seni Kreatif, Universiti Malaya,
beliau juga merupakan pengasas Premalayaa Performing Arts
yang memfokuskan kepada tarian klasik India dan muzik. Aktif
sebagai pengamal tari, ahli akademik serta penyelidik di
peringkat nasional dan antarabangsa dan dalam pelbagai badan
profesional, beliau telah menerima “Special Achievement Award
for Overseas Scholars 2023” daripada The Korean Society of
Dance atas sumbangan cemerlang dalam bidang penyelidikan
tarian.

